
PETISYON POU ANGAJMAN 
Moun ki Fè Abi Alkòl oswa Dwòg 

G.L. c. 123, § 35 
Moun ki fè petisyon epi ki siyen anba la a, aplike nan tribinal sa a pou yon lòd pou angaje moun ki reponn ki 
gen non li endike anwo a pou swen ak tretman pasyan ki entène pou abi alkòl ak/oswa dwòg pou yon 
peryòd tan ki pa depase 90 jou anba dispozisyon G.L. c. 123, § 35. 

Moun ki fè petisyon an gen rezon pou kwè gen yon posiblite pou gen domaj grav sou moun ki reponn nan 
paske li konsome oswa absòbe bwason abaz alkòl ak sibstans kontwole yon fason ki kwonik oswa souvan 
oswa li rale vapè toksik avèk entansyon li nan degre itilizasyon an fè gwo dega sou sante moun ki reponn 
nan oswa nan degre itilizasyon an nuizib anpil pou fonksyònman sosyal oswa ekonomik moun ki reponn 
nan, oswa moun ki reponn nan pèdi pouvwa pou metrize li akòz itilizasyon bwason ak/oswa sibstans yo. 

DAT SIYATI A SIYATI MOUN KI FÈ PETISYON AN 
X 

NON MOUN KI FÈ PETISYON AN LÈT DETACHE TIT MOUN KI FÈ PETISYON AN OSWA SA MOUN NAN YE POU MOUN 
KI REPONN NAN, SI YO SE FANMI 

EKSTRÈ NAN G.L. c. 123, §§ 1 ak 35 
Definisyon G.L. c. 123, § 1. '''Posiblite pou domaj grav', (1) yon gwo risk pou gen domaj fizik sou moun nan jan sa manifeste avèk 
prèv, menas, oswa tantativ, pou swisid oswa domaj grav nan kò; (2) yon gwo risk pou domaj grav sou lòt moun jan sa manifeste avèk 
prèv konpòtman pou touye moun oswa lòt konpòtman vyolan oswa prèv ki endike lòt moun yo gen laperèz rezonab pou konpòtman 
vyolan an ak domaj fizik grav pou yo; oswa (3) yon risk ki gwo anpil pou twoub fizik oswa chòk pou moun nan jan sa manifeste avèk 
prèv ki endike jijman moun nan tèlman afekte sa lakòz li pa kapab pwoteje tèt li nan kominote a epitou pa gen dispozisyon rezonab ki 
disponib nan kominote a pou pwoteksyon li." 

G.L. c. 123, § 35. Angajman pou moun ki fè abi alkòl ak dwòg.  "Pou objektif seksyon sa a, 'alkowolik' dwe vle di yon moun ki 
konsome alkòl yon fason ki kwonik oswa souvan nan degre (i) itilizasyon an fè gwo domaj sou sante li oswa nuizib anpil pou 
fonksyònman sosyal ak ekonomik li, oswa (ii) li pèdi pouvwa pou metrize tèt li sou itilizasyon bwason sa yo. 

"Pou objektif seksyon sa a, 'moun ki fè abi dwòg' dwe vle di yon moun ki konsome oswa absòbe sibstans kontwole oswa ki rale vapè 
toksik avèk entansyon li nan degre (i) itilizasyon an fè gwo domaj sou sante li oswa nuizib anpil pou fonksyònman sosyal ak ekonomik 
li, oswa (ii) li pèdi pouvwa pou metrize tèt li sou itilizasyon sibstans kontwole yo oswa vapè toksik yo. 

"Nenpòt ofisye lapolis, doktè, madanm/mari, manm fanmi pwòch, responsab legal oswa ofisyèl tribinal ka fè petisyon alekri nan nenpòt 
tribinal distri . . . pou yon lòd angajman yon moun yo gen rezon pou kwè moun nan se yon moun k ap fè abi alkòl oswa sibstans . . . . 
[T]tribinal la dwe pwograme yon odyans imedyatman sou petisyon an epitou tribinal la dwe bay yon sitasyon ak yon kopi aplikasyon an 
pou yo remèt moun nan . . . . [S]i gen baz rezonab pou kwè moun sa a p ap prezante epi nenpòt reta nan pwosedi a ta prezante yon 
danje imedyat pou sante fizik moun ki reponn nan, tribinal ki konsène a ka bay yon manda pou lapolis arete ak prezante moun sa a 
devan li. Okenn arestasyon pa dwe fèt sou manda a sof si moun nan ka prezante imedyatman devan yon jij tribinal distri . . . . Tribinal 
la dwe egzije pou yon doktè kalifye oswa yon sikològ kalifye egzamine moun nan. 

“Si apre yon odyans epi dapre temwayaj ki konpetan, ki dwe gen ladan, men pa sèlman, temwayaj medikal, tribinal la jwenn moun sa a 
se yon moun k ap fè abi alkòl oswa dwòg epi si gen yon posiblite pou gen domaj grav paske moun nan ap fè abi alkòl oswa dwòg, 
tribinal la ka bay lòd pou yo angaje moun sa a pou yon peryòd ki pa depase 90 jou, epi apre pou depatman sante piblik bay sèvis 
jesyon dosye pou moun nan pandan apeprè 1 ane; men depi sipè-entandan an fè yon revizyon nesesite angajman an nan jou 30, 45, 
60 ak 75 toutotan angajman an ap kontinye.  Yo ka egzeyate yon moun yo angaje a konsa lè peryòd angajman an fini dapre 
detèminasyon alekri sipè-entandan an ki endike egzeyat moun sa a p ap lakòz yon posiblite pou gen domaj grav.  Yon angajman 
konsa  se pou bay swen pasyan ki entène nan sant sante piblik oswa sant sante prive ki gen apwobasyon depatman sante . . . pou 
swen ak tretman moun nan pou abi alkòl ak oswa dwòg.  Yo ka angaje moun sa a nan enstitisyon koreksyonèl Massachusetts nan 
Bridgewater, si li se yon gason, oswa nan Framingham, si li se yon fanm, si pa gen sant medikal apwopriye ki disponib . . . ; men, depi 
moun sa a yo angaje dwe rete ak trete apa avèk kriminèl lajistis kondane yo.  Lè moun sa a lage, yo dwe ankouraje li pou bay 
konsantman pou lòt tretman, epitou yo dwe ba li pèmisyon pou rete nan sant sante a avèk volonte li pou rezon sa a. 

